KUNSILL LOKALI MELLIEHA
IS-SITT KUNSILL

SEDUTA NRU. 25
28 ta’ Lulju 2009

Minuti tas-Seduta Nru. 25 tal-Kunsill Lokali Mellieha li saret fl-Ufficcju Amministrattiv tal-Kunsill,
fNumru 126, Triq ll-Mithna I-Gdida, Mellieha, nhar it-Tlieta 28 ta’ Lulju 2009.

1.0.

1.1.

1.2.

1.3.

1.4.

1.5.

PREZENTI
lI-Kunsillieri kollha.
TALBA

It-talba ntgalet mis-Sindku.

Minuti

[I-Kunsillier J. Buttigieg rrefera ghall-minuta 2.2.4. tas-seduta 23 (Ref: P/5/8/P; B/5/Vol
IlI; X/1/5) u talab li din tigi emendata kif gej:

“224. ll-Kunsillier J. Buttigieg qal li huwa xi ftit jew wisq xettiku dwar il-proposta li ghamel
fis-seduta precedenti dwar caravan site ohra fDahlet ix-Xmajjar minflok fTal-
Prajjet. Dan ghaliex diga tezisti wahda Ii tiffunzjona fuq bazi kummercjali. Kompla
Johid Ii allura jkun jaghmel sens Ii jinstab sit iehor fejn jistghu jitpoggew il-
caravans.”.

L-istess kunsillier gibed Il-attenzjoni wkoll ghall-minuta 5.4. tas-seduta 23 (PRF jtem 5) u
talab li din tingara hekk:

“5.4. L-istess kunsillier gibed Il-attenzjoni ghal item 5 ta’ l-iskeda u kkummenta Ii s-
servizz ta’ l-audio ged jintalab ta’ spiss b’rabta ma’ I-attivitajiet li qed isehhu. Huwa
ghalhekk ippropona Ii ghandha tigi mistharrga I-possibilta li ssir sejha ghall-offerti
dwar dan is-servizz.”

II-Kunsillier J. Buttigieg a¢c¢enna ghall-minuta 8.2 tas-seduta 23 (Ref: P/7/1/Vol VIII) u
talab li din tingara kif gej:

“8.2.  IlI-Kunsillier J. Buttigieg gibed I-attenzjoni Ii I-Kunsill jista’ ma segwiex il-procedura
stabbilita, peress li kellu jaghmel sejha sabiex jara jekk kienx hemm impjegati
minn fost Kunsilli Lokali ohra i setghu kienu nteressati. Huwa qal li ged jaghmel
hekk fdan il-punt, peress li ngibditlu I-attenzjoni wara li saru I-intervisti.”.

II-Kunsillier C. Bartolo rrefera ghall-minuta 14.1. tas-seduta 23 (Ref: E/3/1) u talab li tigi
emendata kif gej:

“14.2. ll-Kunsillier C. Bartolo ppropona Ii jigi ntrodott kors fil-Leadership Skills ghall-
ghaqdiet Mellehin minn ghalliem ikkwalifikat. Huwa qal Ii I-prezzijiet li ntalbu huma
€25 ghal persuna wahda, €40 ghal zewg persuni u €50 ghal tliet persuni fl-istess
ghaqda.”.

ll-minuti tas-seduta Nru. 23 u 24 li saru fis-6 u s-16 ta’ Lulju 2009 gew approvati u ffirmati
bl-emendi thawn fuq.

2.0. Materji Mqgajjma mill-Minuti

2.1.1. Premju EDEN - European Destination of Excellence 2009 (T/12/Vol )

2.1.2. Saret referenza ghall-minuta 2.4.1. tas-seduta Nru. 23. Is-Sindku gharraf li |-
prezentazzjoni tal-premju EDEN issir fzew@ partijiet — fMalta fl-20 ta’ Awwissu 2009 u fi
Brussel fit-8 ta’ Ottubru 2009. Huwa qal ukoll li sar filming ta’ diversi postijiet ta’ interess
fil-Mellieha sabiex ikun jista’ jintwera waqt il-prezentazzjonijiet imsemmija, kif ukoll fuq I-
ajruplani ta’ I-Airmalta u I-catamaran tal-Virtu Ferries.

2.1.3. lI-Kunsill innota t-taghrif moghti.

2.2.1. Introduzzjoni ta’ Bye-Laws dwar Kampijiet u Attivitajiet fil-Berah
(B/5/Vol 11)(X/1/5)(P/5/8/P)

2.2.2. Is-Segretarju rrefera ghall-minuta 7.1. tas-seduta 24, kif ukoll ghall-ahhar abbozz tal-bye-
laws li gie tradott ghall-Ingliz wkoll wara d-diskussjoni li kien hemm fis-seduta precedenti.
Kopja ta’ I-istess abbozz diet mghoddija lill-membri kollha tal-Kunsill gabel is-seduta.

2.2.3. Is-Sindku gibed I-attenzjoni ghall-stqarrija li gie ppubblikata mill-Birdlife Malta, Nature
Trust u s-Socjeta Din I-Art Helwa fit-22 ta’ Lulju 2009, fejn fahhru l-inizjattiva tal-Kunsill li
wasslet sabiex jitnehhew il-caravans li ngiebu fiz-zona tal-Foresta 2000, taht it-Torri |-
Ahmar.

2.2.4. Billi ma kienx hemm kummenti dwar I-abbozz ipprezentat, kien hemm gbil li din ghandha
tigi mghoddija lid-Dipartiment ghall-Gvern Lokali ghall-konsiderazzjoni tal-Ministru
responsabbli mill-Kunsilli Lokali, kif stipulat fl-Artiklu 35(3) ta’ I-Att XV ta’ I-1993.

2.2.5. Is-Sindku kkummenta li f'dak li jirrigwarda I-Bajja ta’ I-Ghadira jkun hemm talbiet sabiex
isiru beach parties, li spiss ikun hemm ilmenti dwarhom kemm mil-lat ta’ indafa, kif ukoll
inkonvenjenzi minhabba muzika li tindagq b’volum gholi. Huwa ppropona li dawn ma
jsirux lanqas f'dawk iz-zoni fejn mhux ser ikunu permessi il-barbecues.

2.2.6. lI-Kunsill gabel li I-policy dwar il-beach parties fl-Ghadira ghandha tkun kif proposta fil-
minuta 2.2.5.

2.3.1. Tmiem-il kariga ta’ Bernd Schiffarth — Sindku ta’ Adenau (K/1/5/Vol IV)

2.3.2. Saret referenza ghall-minuta 4.7.1. tas-seduta 23. II-Kunsillieri J. Azzopardi u P. Cutajar
gharrfu lill-Kunsill li huma lesti jattendu ghal din I-okkazjoni waqt zjara li ser issehh bejn I-
24 u s-26 ta’ Awissu 2009. lI-Kunsillier J. Buttigieg gal li huwa jkun jista’ jikkonferma I-
attendenza tieghu aktar tard.

2.3.3. lI-Kunsill gabel li jipprovdi I-biljetti ta’ I-ajru, it-tren u l-assikurazzjoni kif provdut fl-Avviz
Legali 144 ta’ 1-2009.

2.4.1. Qlib ta’ I-ilma fi Triq I-Assedju I-Kbir (T/4/13/Vol IX)

2.4.3. Saret referenza ghall-minuta 4.8.1. tas-seduta 23. II-Kunsill gie mgharraf li saret laggha
fuq il-post li ghaliha attendew il-periti tal-Kunsill u dak inkarigat mill-persuna li qed
tilmenta. Attendew ukoll il-kuntrattur li kien responsabbli mix-xoghol — Central Asphalt Ltd
— flimkien mas-Sindku u s-Segretarju. Intlahaq gbil li ghandhom jsiru catch pits grib ir-
residenza Nru. 40 fi Triq I-Assedju I-Kbir, wara i jittiendu I-livelli. Biex jinsab rimedju ghall-
problemi li johlog I-ilma tax-xita fi Triq ic-Cikken gie irrakkomandat ukoll li jsiru catch pits
ohra fi Triq ic-Cikken biex b’hekk ukoll jonqos I-ammont ta’ ilma li jaga’ fi Triq I-Assedju.

2.4.4. ll-Kunsill approva x-xoghlijiet proposti.

2.5.1. Premju — Sportivi Mellehin tas-Sena 2008/09 (S/4/4)

2.5.2. Is-Sindku rrefera ghall-attivita li saret nhar is-Sibt 25 ta’ Lulju 2009 u gal li din marret tajjeb
ghalkemm kien hemm problemi bil-kwalita ta’ I-immagini tal-feature li gie mtellgha.

2.5.3. llI-Kunsillier J. Azzopardi stagsa dwar jekk il-lista tal-mistednin kinitx tinkludi d-Deputati
tad-Distrett. Is-Sindku wiegeb li kienu mistednin id-Deputati kollha tad-Distrett, flimkien
mas-Segretarju Parlamentari ghall-Konsultazzjoni Pubblika u I-Informazzjoni — Dr Chris
Said, u I-kelliemi tal-Partit Laburista fuq il-Kunsilli Lokali Dr Stefan Buontempo. Kienu

4.1.2.

mistiedna wkoll s-Segretarju Parlamentari responsabbli mill-Isports — I-Onor Clyde Puli u
I-kelliemi tal-Partit Laburista dwar I-Isports — I-Onor. Chris Agius.

Artiklu fil-gazzetta “Kull Hadd” (M/3/Vol I11I)

Is-Sur R. Cutajar irrefera ghall-minuta 4.1.1. tas-seduta 24 dwar artiklu li deher fil-harga
tal-gazzetta “Kull Hadd” tat-12 ta’ Lulju 2009, bit-titlu “/s-Sindku tal-Mellieha b’permess
ghall-bini li kellu jkun irrifjutat’. Huwa qal li ta t-twegiba tieghu fil-harga ta’ |-istess gazzetta
tad-19 ta’ Lulju 2009 fejn gie ikkonfermat li I-bini kellu I-permessi kollha mehtiega.

Il-Kunsillier H. Fenech irrefera ghal ittra |li dehret fil-gazzetta I-Orizzont intitolata
“Partiggjanizmu Sfrenat” tal-21 ta’ Lulju 2009. Is-Sur Fenech qgal li huwa gie akkuzat li ma
jahdimx ma’ I-ghaqdiet kollha tal-Mellieha, meta dan mhux il-kaz. Huwa sostna li fil-fatt
sejhilhom diversi drabi biex jikkordina attivitajiet maghhom, izda dawn ghal xi raguni
naqgsu milli jikkonkorru. Huwa gal li I-punti msemmija fl-istess ittra kienu tganglu waqt
seduta tal-Kunsill ftit zmien gabel, u ghalhekk qal li ghandu suspetti li hemm membri tal-
Kunsill li jiktbu, jew jipprovokaw il-kitba ta’ dawn I-ittri fil-gazzetti.

II-Kunsillier C. Bartolo pprotesta li dawn it-tip ta’ akkuzi mhux gusti li jsiru, ghaliex m’hemm
I-ebda prova li tindika dan b’mod ¢ar.

Il-Kunsillier J. Buttigieg gal li jista’ jkun hemm persuni li jkunu ged isegwu minn barra I-
andament ta’ I-operat u I-attivitajiet tal-Kunsill, illi I-iskop ewlieni taghhom ikun Ii joholqu
polemika. Huwa qgal li jkun zball illi I-operat tal-Kunsill jispic¢a sugdett ta’ kontroversija fil-
gurnali u I-mezzi tax-xandir, ghaliex ikollu effett negattiv fuq il-lokalita.

Is-Sindku kkummenta li huwa jagbel ma’ l-opinjoni espressa fil-minuta prec¢edenti u
ghalhekk ghandu jsir sforz miz-zewg partiti politiCi rapprezentati fil-Kunsill sabiex dawn il-
battibekki jiegfu. lkkummenta wkoll dwar kampanja sistematika li ged issir biex jigi oskurat
is-Sindku u I-hidma li ged titwettaq fil-Mellieha.

Aggornament tas-sit elettroniku (1/1/3/Vol 1l1)

II-Kunsillier P. Cutajar irrefera ghall-minuta 16.1. tas-seduta 23 u gharraf li huwa ltaga’
mas-Sinjuri Petronella Van der Weerden, lan Cilia u Gilbert Mifsud dwar I-aggornament
tas-sit elettroniku tal-Kunsill. Huwa qgal li I-aggornament li jsir ser ikun limitat ghal photo
gallery, filwaqt li fdak li jirrigwarda avvenimenti, ahbarijiet u taghrif iehor, jehtied li jibga’
jsir mis-Segretarjat.

II-Kunsill innota t-taghrif moghti.

Tqeghid ta’ Karti
e  Skeda ta’ Pagamenti — 03/07/09 - 24/07/09
Purchase Request Form — 24/07/09
Skeda ta’ korrispondenza li waslet
Skeda ta’ korrispondenza li ntbaghtet
Abbozz ta’ Bye-Laws dwar I-lkkampjar, Caravans u Tisjib fil-Berah
Memo lill-Kunsillieri dwar il-Gemellegg proposta ma’ Agia Napa f'Cipru — 28/07/09
Abbozz ta’ programm dwar |-“lljieli Mellehin 2009”

Korrispondenza
Facilitajiet ta’ hatt u taghbija fl-Ghadira (T/3/2/Vol X)

Saret referenza ghall-ittra datata 7 ta’ Lulju 2009, mibghuta minn Vanessa Schembri
sabiex jigu ntrodotti facitaliet ta’ hatt u taghbija fi Triq il-Marfa, fl-Ghadira qrib is-
Sandancer Kiosk.

II-Kunsill ma lagax din it-talba peress li jezistu negozji ohra mal-promenade ta’ I-Ghadira
jistghu jitolbu I-istess facilitajiet. Gie osservat ukoll li fejn inghataw facilitajiet simili, dawn
dejjem kienu ghall-beneficcju ta’ numru ta’ negozji.

Accéess ghax-xifer minn Triq I-Etna (T/4/8/2)

Saret referenza ghall-ittra datata 4 ta’ Lulju 2009, mibghuta mis-Sur John Collison fejn
ged jaccenna li I-Kurja Arciveskovili kienet harditlu permess sabiex jibni hajt madwar I-art
li tinsab biswit ir-residenza tieghu fi Trig |I-Etna. Meta applika ghall-permess tal-MEPA biex
jaghmel dan, it-talba dejiem giet rifjutata. Gie spjegat li fil-fatt kien hemm tliet
applikazzjonijiet — PA 4226/92, PA 2327/94 u PA 3934/07. Fil-kaz ta’ I-ahhar, Collison qed
jitlob lill-Kunsill jirtira l-oggezzjoni tieghu, billi I-kawza dwar |-ac¢ess ghall-art li hemm
biswit il-villa tieghu nqaghtet favur tieghu. Intgal li meta saret I-oggezzjoni, il-Kunsill ma
kienx dahal f'dan il-mertu, ghaliex sempliciment kien gibed I-attenzjoni ghall-fatt li I-art in
kwistjoni hija protetta permezz ta’ Avviz Nru. 681 pubblikat fil-Gazzetta tal-Gvern tal-25 ta’
Awwissu 2000. Bis-sahha ta’ l-istess awviz, il-MEPA ddikjarat iz-zona bhala wahda ta’
importanza ekologika u xjentifika tat-Tieni Livell, skond il-poteri li jaghtuha I-policies RCO
10.8 u RCO 12.2 tal-Pjan ta’ Struttura. Forma ohra ta’ protezzjoni kienet inghatat meta I-
fortifikazzjonijiet tat-Tieni Gwerra Dinijija, ezistenti fuq l-istess sit, gew skedati permezz ta’
Avviz 895 li deher fil-Gazzetta tal-Gvern tat-8 ta’ Ottubru 2002, bis-sahha ta’ Policy UCO
7 tal-Pjan ta’ Struttura. Il-Policy NWML 11 tal-Pjan Lokali titkellem ukoll dwar din iz-zona
fuq l-istess liniji.

II-Kunsill kien tal-fehma li l-oggezzjoni illi kienet saret ghall-applikazzjoni PA 3934/07
m’ghandiex tigi rtirata ghaliex ir-ragunijiet li fughom giet ibbazata ghadhom fis-sehh.

Skema dwar Inizjattivi ta’ Attivitajiet 2010 (F/I1/7)

Sar ac¢cenn ghall-Memo 42/2009 fejn il-Kunsill gie mgharraf li regghet giet imnedija I-
Iskema dwar Inizjattivi ta’ Attivitajiet 2010. Id-data ta’ I-gheluq hija I-11 ta’ Settembru 2009.
L-attivitajiet li jistghu jibbenefikaw mill-iskema jridu jsehhu bejn I-1 ta’ Dicembru 2009 u I-
15 ta’ Gunju 2010 u bejn il-15 ta’ Settembru u I-31 ta’ Dicembru 2010.

II-Kunsill iddecieda li ghandhom jigu sottomessi tliet applikazzjonijiet kif jidher hawn taht:
(a) Milied Melliehi — Edizzjoni 2009;
(b) L-Ibliet Lejn il-Majjistral — Edizzjoni Mejju 2010; u
(c) Milied Melliehi — Edizzjoni 2010.

Talbiet ghall-fondi taht il-Pjan ghall-1zvilupp Rurali - Mizura 313 u 323
(P/10/3)

Saret referenza ghal petizzjoni datata 9 ta’ Lulju 2009, mibghuta minn diversi persuni
wara li tressget applikazzjoni mill-Kunsill mal-MEPA — PA 2368/09 — fejn l-istess Kunsill
talab sabiex jirrestawra l-irziezet li hemm quddiem il-Palazz ta’ Selmun, b’rabta ma’ talba
ghall-fondi taht I-ERDF Mizura 313 u 323 ta’ I-Unjoni Ewropea. L-istess persuni ged jghidu
li juzaw l-istess bini ghat-trobbija ta’ I-annimali u biex jerfghu |-ghodod tar-raba.

II-Kunsill gie mgharraf li ghalkemm il-bini msemmi ghadu ged jintuza mill-persuni li ffirmaw
il-petizzjoni, it-Tagsima Proprjeta tal-Gvern ilha zmien twil ma tac¢cettax il-hlas tal-kera
minn ghandhom.

PA 2232/09 - Zvilupp ta' Plot 485, Triq il-Qortin (P/5/8/Q)

Ingrat e-mail datata 15 ta’ Lulju 2009, mibghuta mill-Ghaqgda tar-Residenti ta’ Santa Marija
Estate fejn ged jitolbu I-appogg tal-Kunsill ghall-oggezzjonijiet li I-ghagda ghandha dwar
applikazzjoni msemmija. lI-Kunsill gie mfakkar li din tinvolvi I-bini ta’ zewq residential units
u semi-basement taht kull wiehed. Intgal li xi zmien gabel kienet saret applikazzjoni — PA
2973/08 - ghall-bini ta’ erba’ residential units b’semi-basement tahthom. L-Ghaqda qed
issostni li zvilupp ta’ dan it-tip, gewwa Santa Marija Estate, ser izid id-densita’ tar-
residenti, filwagqt li jitnagqas drastikament il-landscaping.

II-Kunsill gabel li ghandu jappoggja |-posizzjoni addottata mill-Ghaqda fid-dawl ta’ Policy
NWUS 5 (Map 29) tal-Pjan Lokali.

Zjara mill-Blasochester Stadt Adenau Band (K/1/5/Vol IV)

Saret referenza ghall-kuncert li kien inghata mill-banda msemmija fi Trig San Pubbliju,
kantuniera ma’ Triq it-Tramuntana fl-4 ta’ April 2009. II-Kunsill gie mfakkar li fl-istess hin
giet inawgurata wirja mill-Art Club 2000 dwar arti sagra fis-sede taghhom fi Trig San
Pubbliju stess. Il-kumitat ta’ I-istess klabb appella sabiex il-Kunsill jghin fil-hlas tal-bibita li
saret ghall-okkazjoni liema spejjez kienu jammontaw ghal €465. Ghall-istess bibita gew
mistiedna |-bandisti.

II-Kunsill iddecieda jikkontribwixx €100, minhabba t-talba I-ospitalita li nghatat lill-bandisti li
hadu sehem fattivita tal-Kunsill.

Festa tal-Qara’ Ahmar fil-Manikata (S/6/Vol 1V)

Ingara e-mail datat 23 ta’ Lulju 2009, mibghut mill-Koperattiva Rurali tal-Manikata, li
appellat lill-Kunsill sabiex jissieheb fl-organizzazzjoni tat-tieni edizzjoni tal-Festa tal-Qara’
Ahmar li ser issir fi Trig Dun Manwel Grima fil-Manikata stess fl-1 ta’ Novembru 2009.

II-Kunsill iddecieda li jippartecipa f'din I-attivita sakemm I-involviment finanzjarju tieghu ma’
jeccedix €150.

Serata kulturali fil-Manikata (S/6/Vol 1)

Saret referenza ghal e-mail datata 23 ta’ Lulju 2009, mibghuta mill-Uffic¢ju Parrokkjali tal-
Manikata fejn saret talba lill-Kunsill sabiex jissieheb fl-organizzazzjoni ta’ I-attivita li ser
issir lejlet il-Festa ta’ San Guzepp fil-Manikata fid-29 ta’ Awwissu 2009, imsejha “Lelja
ghaz-Ziffa”. L-attivita ser tkun tikkonsisti f'wirja agrarja, imtellgha mill-Koperattiva Rurali
tal-Manikata, bejgh ta’ prodotti, u divertiment.

II-Kunsill gabel li ghandu jipparteéipa sakemm I-involviment finanzjarju tieghu ma jagbisx
€350.

Ftuh ta’ Ufficcju Informazzjoni ghat-Turisti (A/6/7/4)

II-Kunsill gie mgharraf li saret laqgha bejn is-Sindku u s-Sur Joseph Bonello mill-Awtorita
Maltija tat-Turizmu dwar il-ftuh tat-Tourist Information Office fMisrah iz-Zjara tal-Papa.
Biex dan ikun jista’ jiffunzjona, kien hemm qpbil li I-Kunsill ghandu jipprovdi I-linja tat-
telefon, bil-facilita ta’ I-overseas imblukkata, filwaqgt li I-ispejjez ta’ I-ADSL mehtiega ghas-
servizz ta’ l-internet, jigu koperti mill-Awtorita.

II-Kunsill ma sabx oggezzjoni li tingarr din Il-ispiza sakemm il-linja tkun imblukkata ghal
sejhiet ghall-barra minn Malta, filwaqt li ghandu jigi stabbilit limitu ta’ €20 fuq sejhiet ghal
fuq telefons cellulari, kemme-il darba dan ikun teknikament possibbli.

Is-Sur R. Cutajar gharraf ukoll li saru kuntatti mas-Segretarju Parlamentari responsabbli
mit-Turizmu, 1-Onor. Mario Demarco, sabiex I-uffic¢ju jibda jinfetah mill-istudenti ta’ I-
Istutut ghall-Istudji Turistici mill-20 ta’ Awissu 2009.

II-Kunsillier J. Buttigieg ikkummenta li din il-kamra kienet inbniet minghajr permess snin
ilu. Huwa ghalhekk ippropona li tintuza minflokha I-gabbana li hemm fil-grib.

Is-Sindku wiegeb li ghalkemm, il-gabbana hija proprjeta tal-Gvern, din tappartjeni lis-
sidien tal-bar li hemm fMisrah iz-Zjara tal-Papa Gwanni Pawl Il. Is-Sur R. Cutajar qal ukoll
li din fiha diga l-arlogg tad-dawl u anke sar xoghol ta’ manutenzjoni fugha. Huwa fakkar
ukoll li I-kamra li ser tintuza bhala ufficéju nformazzjoni kienet giet devoluta mit-Tagsima
Proprjeta tal-Gvern f'Settembru 2008 wara talba li saret bl-approvazzjoni tal-Kunsill.
Prezentazzjoni tac-cwievet kien saret mis-Segretarju Parlamentari ghall-Artijiet u Erarji
Pubbli¢i — I-Onor. Jason Azzopardi wagqt I-lljieli Mellehin 2008.

Korsijiet organizzati flimkien mal-Korporazzjoni dwar I-Impiegi u t-Tahrig
(E/3/1/Vol IT)

II-Kunsillier C. Bartolo rrefera ghal ittra datata I-1 ta’ Lulju 2009, fejn il-Korporazzjoni dwar
I-Impiegi u t-Tahrig (ETC), ser torganizza korsijiet fil-qari u I-kitba bil-Malti u I-Ingliz, hiliet
bazi¢ci u empowerment skills ghan-nisa. Huwa qal li r-residenti ghandhom jigu nfurmati
b’dawn Il-opportunitajiet sabiex isir maghruf dwar jekk hemmx interess ghalihom. Is-Sur C.

Bartolo gharraf ukoll li dawn jibdew f'Ottubru 2009 u s-sehem tal-Kunsill ikun biss li joffri I-
facilitajiet mehtiega fl-ufficcju tieghu jew xi post iehor fil-lokalita.

4.10.3. lI-Kunsill gabel li jidhol ghal din I-inizjattiva.
4.11.1.Vandalizmu fi Gnien il-Pellegrini (K/6/3/Vol llI)
4.11.2. Is-Sindku rrefera ghal ittra datata 23 ta’ Lulju 2009, mibghuta mis-Sur Michael Norton, fejn

4.11.3.

4.11.4.

gibed I-attenzjoni ghall-vandalizmu u imgieba hazina ta’ xi ndividwi fi Gnien il-Pellegrini li
jinsab precizament quddiem ir-residenza tieghu.
Is-Segretarju fakkar li z-zamma ta’ dan il-gnien hja koperta bil-kuntratt li I-Kunsill ghandu

ma’ I-Environment Landscapes Consortium Ltd, filwaqt li I-haddiema ta’ I-IPSL mill-ingas
izuru dan il-gnien darba fil-gimgha.

Kien hemm qpil li I-Contracts Manager ghandu jintalab jaghmel rapport dwar I-istat tal-
gonna kollha fil-Mellieha u I-Manikata sabiex jigi mghoddi lill-ELC Ltd.

5.1. Talbiet ghal Xiri ta’ Servizzi u Oggetti

5.2. Giet imressqa Purchase Request Form datata 24 ta’ Lulju 2009.

5.3. II-Kunsillier J. Buttigieg accenna ghal item 16 li jinvolvi d-dwal li saru b’rabta mal-Mellieha
Motor Sports Festival li sar fl-4 ta’ Lulju 2009. Huwa kkummenta li dawn it-tip ta’ spejjez
ged ikunu frekwenti u ghalhekk jehtieg li jintalbu stimi minn qgabel isehh I-avveniment
sabiex l-ispiza tkun maghrufa minn gabel. Huwa tenna wkoll li dan japplika wkoll ghall-kiri
ta’ apparat ta’ I-audio.

5.4. Is-Sindku wiegeb li l-affarijiet ged isiru bhalma kien isir gabel, bid-differenza li n-numru ta’
attivitajiet kiber. Huwa qal li ifem 16 kien mehtieq sabiex iddawwlet Triq il-Marfa u Trig
Gorg Borg Olivier. Fil-fatt saru 60 riflettur li bagghu jizdiedu sa ezatt qabel sehh I-
avveniment, peress li kien ged jirrizulta illi partijiet mill-korsa kienu ghadhom fid-dlam.

5.5. Is-Segretarju kkummenta li l-esperjenza wriet li meta jintalbu stimi ripetotament lill-istess
ditti jew individwi, minn ma jkunx daghekk kompetitiv ma jibgax jaghtihom. Ghalhekk ikun
aktar ghagqli li ssir sejha ghall-offerti milli jkun hemm hafna telf ta’ hin f'talbet ghal stimi.

5.6. II-Kunsillier J. Azzopardi gibed I-attenzjoni ghal item 47 u 48 dwar il-bibita li kien hemm
wara li ntemmet is-serata ta’ Premju Sportivi Mellehin tas-Sena 2008/09 fil-25 ta’ Lulju
2009. Hu rrimarka din I-ispiza kellha tkun maghrufa gabel.

5.7. II-Vi¢i Sindku E. Bartolo wiegeb li ghalkemm kien hemm hames items ta’ I-ikel, il-caterer
ser jiccargja biss ghas-servizz ta’ erba’ waiters u |-materjal disposable li ntuza. Dwar I-
inbid, huwa qal li dan ma giex ikkunsmat kollu u parti sostanzjali minnu ser jigi ritornat jew
jista’ jintuza ghal xi attivita ohra tal-Kunsill.

5.8. II-Kunsill approva I-hrug tal-purchase orders li fadal jinhargu mill-items elenkati fl-iskeda.

6.1. Talbiet ghal Hlasijiet ta’ Servizzi u Materjal

6.2. Giet imressqa skeda ta’ pagamenti mitluba bejn it-3 u I-24 ta’ Lulju 2009.

6.3. II-Kunsill ra I-kontenut ta’ I-skeda u approva I-pagamenti elenkati fiha.

7.1. Estensjoni tal-lukanda Maritim Hotel Antonin & Spa  (P/5/8/G)

7.2. lI-Kunsillier J. Buttigieg qal li wara I-laggha illi kien hemm ma’ l-izviluppatur ghandha
tintalab laqgha mal-Case Officer li ged jittratta I-applikazzjoni PA 2098/06.

7.3. Fid-dawl tat-taghrif moghti fis-seduta precedenti, kif ukoll mill-pjanti li nghataw mill-
izviluppatur, kien hemm qgbil li ghandha ssir talba sabiex il-Kunsill jinghata d-dritt li
jintervieni waqt id-diskussjoni ta’ I-applikazzjoni mill-Kummissjoni dwar il-Kontroll ta’ I-
Izvilupp.

8.1.
8.2.

8.3.
9.1.

9.2.

9.3.

9.4.

9.5.

9.6.

9.7.

Arrangamenti ghall-Festa tal-Vitorja (F/2/Vol V)

II-Vici Sindku E. Bartolo ppropona li ssir laggha ghas-socjetajiet kollha nvoluti fl-
organizzazzjoni tal-Festa tal-Vitorja, inkluz il-Kappillan u I-Uffi¢jali tal-Pulizija tad-Distrett.
Gie ssuggerit li laggha ssir fit-3 ta’ Awissu 2009 fit-8.00pm.

II-Kunsill approva I-proposta.

Mozzjoni mressga mis-Sindku illi tghid:

"Billi saret rijallokazzjoni ta’ fondi fl-Estimi ghas-sena finanzjarja 2008/09 sabiex
jaghmlu tajjeb halli jigi mpjeg@at ir-raba’ uffi¢jal mal-Kunsill, fi Skala 15;

Billi s-Subartiklu (1) ta' I-Artiklu 53 ta' I-Att XV ta' 1993 jippermetti t-tielet impjegat
oltre s-Segretarju Ezekuttiv, meta jitqgies li I-popolazzjoni tal-lokalita skond I-ahhar
statistika ppubblikata mill-Uffi¢¢ju Nazzjonali ta’ I-Istatistika hija ta’ 8,100;

Billi gew intervistati numru ta' persuni bil-permess tal-Korporazzjoni ghall-Impjiegi u
Tahrig, kif ukoll sar test prattiku lil dawk li gew shortlisted, sabiex jimtela’ dan il-
post;

lI-Kunsill jirrizolvi illi ghandu jigi ffirmat kuntratt indefinit mas-Sinjura Patricia
Cordina, (ID: 455269M), b'effett mit-13 ta’ Lulju 2009, skond il-provedimenti ta' u I-
Avviz Legali 127 ta' 1-1998.". (P/71/Vol VIII)

Is-Sindku rrefera ghad-decizjoni li ttiehdet fis-seduta precedenti, fis-sens li kellha tintalab
[-opinjoni tad-Dipartiment ghall-Gvern rigward il-procedura li giet segwita. Is-Sur R.
Cutajar kompla jghid illi wara li ngieb il-permess mill-Korporazzjoni dwar I-Impiegi u Tahrig
(ETC), il-Kunsill kellu jaghmel sejha fost I-impjegati tal-kunsilli lokali kollha.

Is-Segretarju tenna li fl-opinjoni tieghu din I-interpretazzjoni mhix korretta ghaliex
irrispettivament minn kwalunkwe arrangament li jista' hemm fis-sehh, inkluz xi ftehim
kollettiv jew policies mhaddma mid-Dipartiment ghall-Gvern Lokali, jidher b'mod ¢ar li, la r-
Regolamenti dwar Rizorsi Umani u wisq anqgas |-Att XV ta' I-1993 ma jispecifikaw ezatt xi
tfisser il-klawsola fil-proviso tar-regolament 16(1)(a) li tghid"... i-Kunsill ghandu johrog
sejha ghall-applikazzjonijiet skond id-disposizzjonijiet ta' I-Att". Is-Sur C. Debono kompla
johid li kemme-il darba kien hemm procedura li giet introdotta wara I-iffirmar ta' xi ftehim
kollettiv, din kellha tkun riflessa wkoll fil-ligi, ghaliex il-ligi biss ghandha tholl u torbot.
B’dan il-mod ma jkunx hem mil-htiega li wiehed jirrikorri ghand xi uffi¢jal partikulari,
bhalma gie ndikat fit-twegiba moghtija mid-Dipartiment. Fin-nuqgas ta' dan kollu, wiehed
ghallingas kien jistenna memo mid-Dipartiment bhala gwida lill-kunsilli lokali, ghalkemm
huwa tenna li dan mhux bizzejjed f'materja ta' din ix-xorta. Minkejja dan kollu, is-Sur
Debono kompla jghid li ma jixtiegx li tinholog polemika fug dan il-punt u ghalhekk ghandha
ssir sejha ghall-impjegati tal-Kunsilli Lokali sabiex jigu ntervistati dawk interessati, bil-
ghan li tinstab persuna li ttaffi mill-volum gawwi ta' xoghol li ged ikollu jhabbat wi¢cu
mieghu s-segretarjat.

Is-Sindku gal kemm-il darba jsir hekk, huwa jhoss li r-rizultat ta’ I-intervisti u t-test prattiku
ghandu jibga’ validu, kemme-il darba ma tinstabx persuna li tkun diga impjegata ma’ xi
kunsill lokali.

II-Kunsillier C. Bartolo gal li kandidat illi jkun diga mpjegat ma’ xi kunsill lokali m’ghandux
jigi kkunsidrat bl-istess mod bhal kandidat li gej minn barra. Ghaldagstant ir-rizultat ta’ |-
intervisti li diga saru m’ghandhomx jitgabblu ma’ ta’ xulxin.

[I-Vi¢i Sindku E. Bartolo kkummenta li t-twegiba tad-Dipartiment mhix c¢ara bizzejjed
ghaliex ghalkemm ged tghid li kellha ssir sejha fost I-impjegati tal-Kunsilli Lokali, ma taghti
ebda hjiel ta’ kif ghandu jipprocedi minn issa ‘l quddiem.

II-Kunsill iddecieda li I-procedura illi tigi segwita minn issa ‘il quddiem ghandha tkun skond
l-istruzzjonijiet li jinghataw mid-Dipartiment ghall-Gvern Lokali. Ghaldagstant kien hemm
gbil ukoll li ghandha tintalab kjarifika fis-sens li f'kas illi ma tinstabx persuna addatata wara
li ssir sejha minn fost |-impjegati tal-kunsilli lokali kollha, ikunx possibbli li I-Kunsill imur

ghall-persuna li giet maghzula mil-lista mghoddija mill-ETC. Dan wara li saru l-intervisti u
test prattiku marbut mad-doveri ta' skrivan fi Skala 15.

10.1. Thejjijiet ghal Kuncerti Muzikali fil-Bitha tas-Santwarju (A/5/5/Vol IV)

10.2. II-Kunsillier C. Bartolo gharraf lill-Kunsill illi huwa ltaga’ mas-sopran Andriana Jordanova u
s-Sur Joseph Debono, President ta’ I-Ghaqda Korali u Orkestrali Maria Bambina, bil-ghan
li jittassal il-programm ghal nhar il-Hamis 27 ta’ Awissu 2009. Gie spjegat li din I-edizzjoni
ser ikun hemm accenn fuq il-kanzunetta Naplitana.

10.3. Gie propost li s-serata ddum siegha u nofs. Minbarra Andriana Jordanova ser
jippartecipaw ukoll zew§ studenti taghha u t-tenur Joseph Aquilina, bl-akkumpanjament
muzikali minn pjanista, flimkien ma’ I-Ghaqgda Korali u Orkestrali Maria Bambina. Is-Sur C.
Bartolo qal li d-dettal tal-programm ghad irid jigi diskuss.

10.4. II-Kunsill gabel mal-propost, filwaqt li ddecieda li ghandha ssir bibita ghall-mistednin. Is-
Segretarju ntalab sabiex jinkiseb il-permess tal-Kappillan halli s-serata tkun tista’ issir fil-
Bitha tas-Santwariju, kif ukoll isir uzu mis-siggijiet tal-Parrocca.

11.1 Thejjijiet ghal “lljieli Mellehin 2009” (A/5/3/5/Vol 1)

11.2. Is-Sindku gharraf li ged isiru diversi kuntatti, sabiex jinkiseb sponsorship ghall-attivitajiet
marbuta ma’ I-lljieli Mellehin 2009, li ser isehhu bejn il-11 u t-13 ta’ Settembru 2009. Is-Sur
R. Cutajar qal li b’sodisfazzjoni jinnota li d-ditta Mekkanika Ltd diga kkontribwiet €800
ghall-istess attivita.

11.3. Tressaq ukoll abbozz tal-programm li kopja tieghu ged tigi mehmuza ma’ dawn il-minuti.
F’dak li jirrigwarda |-programm ta’ I-10 ta’ Settembru, l-attivita® li ser tkun ghaddejja
fMisrah iz-Zjara tal-Papa Gwanni Pawlu Il ser ikollha konnessjoni Naplitana permezz tal-
muzika u |-gastronomija tar-regjun tal-Campania fl-ltalja, bl-uzu ta’ prodotti Maltin. FI-
istess waqt ser tkun ghaddejja wirja ta’ prodotti tal-biedja u s-sajd. Id-ditta Camilleri Wines
ser jarmaw bar, filwagqt li ser jisponsorjaw parti mill-ispiza nvoluta.

11.4. FI-10 ta’ Settembru gie propost ukoll li jingieb il-muzicist Taljan ta’ fama mondjali
ispiza biex jingieb dan il-muzi¢ist tammonta ghal €5,000. €3,500 diga gew ikkonfermati
minn zewq ditti privati, filwaqt li ghaddejjin kuntatti ma’ I-Awtorita Maltija tat-Turizmu biex
taghmel tajjeb ghad-differenza.

11.5. Is-Sindku spjega li dakinhar ser tasal id-delegazzjoni minn Agia Napa sabiex I-ghada ser
tkun ged tippartecipa f'¢erimonja li twassal ghall-iffirmar tal-ftehim tal-gemellagg fil-Bitha
tas-Santwarju. Huwa qal Ii l-ispiza marbuta ma’ din iz-zjara ser tkun koperta b’bagit
specifiku, kif jitlobu r-Regolamenti dwar il-Gemellaggi. Ghal din I-attivita mistenni li jattendi
I-Ministru tal-Kummer¢, I-Industrija u t-Turizmu Ciprijott — Antonis Paschalides. Is-Sur R.
Cutajar accenna li ged isiru kuntatti sabiex I-ispejjez ta’ I-akkomodazzjoni u I-iviaggar bl-
ajru tad-delegazzjoni Ciprijotta jkunu sponsorjati mil-lukandiera li joperaw fil-Mellieha.

11.6. Wara li tintemm i¢-cerimonja tal-gemellagg, gie propost li jkun hemm stand up reception
b’ikel tradizzjonali Malti pprovdut mill-Koperattiva Rurali tal-Manikata. Huwa ppropona li
dan isehh fThe Arches Restaurant.

11.7. Fost I-attivitajiet li gew proposti ghall-11 ta’ Settembru, hemm kuncert operistiku fMisrah
il-Parroc¢c¢a bil-partecipazzjoni tal-kantanti La Barokka, flimkien ma’ Andreana Jordanova u
ohrajn. Fl-istess hin ser ikun hemm street performances u kids area li ser tittella’ bil-
koperazzjoni tal-Play Mobil (Malta) Ltd.

11.8. F’dak li jirrigwarda t-13 ta’ Settembru, I-attrazzjoni ewlenija ser ikun il-musical imtella’ mill-
Kor Imperial fMisrah il-Parro¢ca, li hekk kif jintemm tinghalaq il-Maratona Sportiva li tkun
ilha ghaddejja 50 siegha.

11.9. Wara li I-Kunsill iddiskuta u approva I-kontenut tal-programm kif ipprezentat fl-abbozz,
kien hemm gbil fuq il-lista tal-persuni distinti li ghandhom jiu mistiedna ghac-cerimonja
tal-ftehim tal-gemellagg.

12.1.

12.2.
13.1.

13.2.
14.1.

14.1.

Mozzjoni mressqga mill-Viéi Sindku illi tghid:

"Billi I-kuntratt li jipprovdi ghal servizz ta' Contracts Management ser jigi fi tmiemu
fil-30 ta’ Gunju 2009 u ghalhekk saret sejha ghall-offerti (3/2009) skond I-artiklu 72
ta' I-Att XV ta' I-1993 u r-Regolamenti ta' I-1993 dwar Kunsilli Lokali (Offerti) - Avviz
Legali 157 ta' I-1993;

Billi fl-estimi ghas-sena finanzjarja 2009/2010 giet ivvutata somma bil-ghan i
jinghata s-servizz imsemmi taht il-vot 3120;

Jirrizolvi illi ghandha tigi addottata r-rakkomandazzjoni li saret mit-Tender
Adjudication Board u ghalhekk tinhareg ittra ta' ac¢ettazzjoni u sussegwentement
jigi ffirmat il-kuntratt relattiv mal-Perit Joseph Attard, ghall-perjodu ta' tlett snin
b'effett mill-1 ta* Awwissu 2009, bir-rata annwali ta’ €8,400 fis-sena.". (K/6/5/2)

II-Mozzjoni ghaddiet unanimament wara li giet issekondata mill-Kunsillier J. Buttigieg
Mozzjoni mressqa mill-Vi¢i Sindku illi tghid:-

"Billi I-kuntratt kurrenti li jipprovdi ghall-Manutenzjoni ta’ Gonna Pubbli¢i u Soft
Areas, ma’ I-Environmental Landscapes Consortium Ltd ser jigi fi tmiemu fit-30 ta’
Gunju 2009;

Billi saret sejha ghall-offerti (9/2006) skond I-artiklu 72 ta' I-Att XV ta' I-1993 u r-
Regolamenti ta' 1-1993 dwar Kunsilli Lokali (Offerti) - Avviz Legali 157 ta' 1-1993,
filwaqt li giet ivvutata somma fl-Estimi ghas-sena 2009/2010, bizzejjed biex tkopri
dan is-servizz taht il-vot 3061; u

Billi I-Adjudication Board evalwa z-zew@ offerti u ghamel ir-rakkomandazzjoni
tieghu a bazi ta’ prezz u kwalita’ ta’ servizz moghtija mill-E.L.C. Lid fl-ahhar sitt
snin;

Jirrizolvi illi ghandha tintbaghat ittra ta' acc¢ettazzjoni lill-istess Environmental
Landscapes Consortium Ltd, bil-ghan li jigi ffirmat kuntratt ta' tliet snin b'effett mill-1
ta' Awwissu 2009, bil-hlas annwali offrut ta’ €15,000, liema somma tipprovdi ghall-
assenjazzjoni ta’ haddiem wiehed fil-lokalita™ assistit minn minn haddiema ohra ta’
l-istess offerent, skond il-htiega.". (K/6/3)

Il-mozzjoni ghaddiet unanimanent wara li giet issekondata mill-Kunsill J. Buttigieg.

Mozzjoni mressqa mill-Vi¢i Sindku illi tghid:-

"Billi skada I-kuntratt iffirmat fil-31 ta’ Mejju 2009 dwar il-manutenzjoni u zamma tal-
qsari f' Misrah il-Parroc¢ca, fil-Belveder tas-Sur u postijiet ohra;

Billi saret sejha ghall-offerti (7/2009) skond l-artiklu 72 ta' I-Att XV ta' I-1993 u r-
Regolamenti ta' 1-1993 dwar Kunsilli Lokali (Offerti) - Avviz Legali 157 ta' 1-1993,
filwaqt li jezistu fondi bizzejjed sabiex ikun jista’ jigi ffinanzjat dan is-servizz taht il-
vot 3061; u

Billi 1-Adjudication Board evalwa I-hames offerti li saru u irrakkomanda dik ta’
Gardentech ghab-bazi ta’ servizz diga moghti fis-sitt snin pre¢edenti, kif ukoll ghat-
tahrig tekniku li I-l-istess offerent jippossjedi;

Jirrizolvi illi ghandha tintbaghat ittra ta' accéettazzjoni lis-Sur Stefan Said
(Gardentech) bil-ghan li jigi ffirmat kuntratt ghal tliet snin b'effett mill-1 ta' Awissu
2009.". (K/6/3/Vol 1I)

[l-mozzjoni ghaddiet unaniment wara li giet issekondata mill-Kunsillier J. Buttigieg.

15.1.
15.2.

15.3.

15.4.

15.5.
16.1.
16.2.

16.3.

17.1.

17.2.

17.3.

18.1.

18.2.

18.3.

10

Gemellagg mal-lokalita ta' Agia Napa (K/1/5/4)

Is-Sur R. Cutajar irrefera ghal e-mails datata 6 u 20 ta’ Lulju 2009 mibghuta mill-
Municipalita ta’ Agia Napa fejn huwa gie mistieden mis-Sindku ta’ Agia Napa — Antonis
Tsokkos — sabiex huwa jzur din il-lokalita bejn it-22 u I-25 ta’ Lulju 2009. Din l-istedina giet
milqgugha u l-ispejjez taghha gew koperti mill-istess municipalita. Is-Sur R. Cutajar
imbaghad irrefera ghal memo mibghut lill-kunsillieri kollha, li thejja wara l-imsemmija zjara.
Mill-kuntatti li huwa kellu fAgia Napa, huwa semma I|-benefic¢ji u r-rizultati li mistennija
jinkisbu mill-gemellagg Mellieha / Agia Napa, kif ukoll il-pjan li ghandu jwassal ghall-
iffirmar tal-ftehim relattiv. Huwa ppropona li l-iffirmar isir fil-Mellieha fl-ewwel jum ta’ I-lljieli
Mellehin fil-11 ta’ Settembru 2009, filwaqt fAgia Napa jista’ jsir fil-25 ta’ Settembru 2009.
Huwa rrakkomanda li ghal din |-okkazjoni jista’ jigi organizzat tour bejn [-24 u t-28 ta’
Settembru, li jkun kompost minn banda Mellehija u persuni ohra li jixtiequ jattendu.

Is-Sur R. Cutajar gharraf ukoll li mill-istima li saret, I-ispiza ghall-attivitajiet ippjanati fMalta
u Cipru mhux mistennija li jagbzu €3,200. Intqal li l-ispiza ta’ l-ivjaggar tista’ tonqos,
kemme-il darba n-numru ta’ persuni li jmorru Agia Napa jkun wiehed sostanzjali. Huwa
spjega li I-Avviz Legali 144 ta’ 1-2009 jistipula li f'sena wahda l-ispiza fuq il-gemellagg
m’ghandiex tagbez €3,500 jew 0.5% ta’ I-Allokazzjoni Finanzjarja ghal din is-sena.

[I-Kunsillier C. Bartolo kkummenta li huwa nfurmat illi gabel sehh il-gemellagg ma’ Adenau
u Cavriglia, kienu saru zjarat ta’ familjarizzazzjoni minn delegazzjoni tal-Kunsill. Is-Sindku
wiegeb li huwa zar Agia Napa fuq stedina ta’ Antonis Tsokkos, liema zjara ma kienet
tinvolvi ebda nefga ghall-Kunsill. Huwa fakkar li l-istess kuntatti bdew aktar kmieni fl-2009
wagqt li I-Viéi Sindku E. Bartolo ltaga’ mal-Vi¢i Sindku ta’ Agia Napa, kif jirrizulta mill-minuti
tal-Kunsill.

lI-Kunsill innota t-taghrif moghti, filwaqt li gabel mal-proposti mressga mis-Sindku
Ftuh tac-cimiteriji fil-lokalita (CI7)

Is-Sindku gharraf li saru rapprezentazzjonijiet mad-Dipartiment tas-Sahha Ambjentali bil-
ghan li jigu estizi I-hinijiet tal-ftuh tac-cimiterji, kemm fin-numru tal-granet, kif ukoll fdak li
jirrigwarda I-hinijiet tal-ftuh u I-ghelug. Is-Sur R. Cutajar qal li din il-facilita mhux possibbli
tinghata mid-Dipartiment, minhabba nuqqgas ta’ rizorsi umani. Ghaldagstant, permess tal-
haddiema ta’ I-IPSL dawn ser jibdew jinfethu mit-Tnejn sas-Sibt, bejn it-8.00am u t-
3.00pm. lI-Kappillan offra i jiftah Cimiterju Sultana tal-Vittorji nhar ta’ Hadd.

II-Kunsill innota u approva I-arrangamenti li saru.
Resurfacing tal-Moll tat-Tunnara (T/4/13/Vol X)

Is-Sindku ppropona li ghandu jinghata wi¢¢ gdid bit-tarmak fuq il-Moll tat-Tunnara, bil-
ghan li I-post jiehu dehra aktar nadifa, kif ukoll ikunu jistghu jigu mmarkati I-postijiet li ser
jigu rizervati ghall-opri tal-bahar uzati mis-sajjieda, kif ukoll ikun hemm postijiet fejn
jipparkjaw il-vetturi taghhom.

[I-Kunsill gabel ma’ din il-proposta, sakemm wara li jsir stima mill-Contract Manager ma
jingabisx il-budget allokat ghar-Resurfacing ta’ Toroq (Vot Nru. 7502) ghas-Sena
Finanzjarja 2009/2010. Fil-kaz li hemm fondi bizzejjed, ghandu jibda I|-process ta’
kordinazzjoni mehtiega ma’ I-entitajiet koncernati.

Loghob ghat-tfal u zghazagh fil-Manikata (S/4/12/Vol 1lI)

II-Kunsillier H. Fenech gharraf li huwa kellu kuntatti ma’ xi zghazagh mill-Manikata dwar il-
possibilta li jigi organizzat xi loghob ghat-tfal u z-zghazagh, li jkun divertenti kemm
ghalihom, kif ukoll ghall-kbar i jkunu ged jarawhom. Huwa ssug@gerixxa li din I-attivita issir
nhar it-Tlieta 25 ta’ Awwissu 2009 fi Trig Dun Manwel Grima, bil-ghan li tkun grib kemm
jista’ jkun il-Festa ta’ San Guzepp, i¢celebrata fl-istess rahal.

II-Kunsill approva I-proposta.

19.1. Tisbih ta’ Misrah iz-Zjara tal-Papa (P/4/20/Vol 1)

19.2.  II-Vi¢i Sindku ppropona li bhala parti mill-progett imfassal ghall-misrah imsemmi, ghandu
jsir pavimentar minflok it-tarmak ezistenti. Dan bil-ghan li I-misrah jkun acc¢essibbli ghall-
pedestrians u ghall-vetturi biss ta’ dawk li ghandhom garaxx.

19.3.  II-Kunsill innota li dan jinvolvi bdil fil-permess li diga nhareg mill-MEPA.
AGGORNAMENT
Is-seduta spiccat fil-11.55pm u giet aggornata ghal nhar I-Erbgha 12 ta’ Awwissu 2009,
fis-7.30pm.
Robert Cutajar Carmel Debono
Sindku Segretarju Ezekuttiv

